
1. ՊԱՏՄԱԿԱՆ ԱԿՆԱՐԿ

	Աչաջուր համայնքը  գտնվում է ՀՀ Տավուշի մարզի հարավ արևելյան մասում,  ծովի մակերևույթից 750 մ բարձրության վրա։ Համայնքի վարչական տարածքը 5358.21 հա է, մշտական բնակչությունը՝ 5054 մարդ։ Աչաջրի հեռավորությունը պետական սահմանից 8 կմ է, մարզկենտրոն Իջևան քաղաքից՝ 18 կմ, իսկ մայրաքաղաք Երևանից՝ 150 կմ։ Տարեկան միջին ջերմաստիճանը՝ +11 աստիճան, տեղումների քանակը 568 մմ։ 

Համայնքը սահմանակից է Տավուշի մարզի Ակնաղբյուր, Սևքար, Լուսաձոր, Դիտավան, Ազատամուտ և Խաշթառակ համայնքներին։ Աչաջուրը կենտրոնական դիրք է գրավում Տավուշի մարզում։ 

Գյուղը հիշատակվում է դեռևս 16-րդ դարից, թեպետ ունի ավելի հին պատմություն։ Հին Աչաջուրը տեղակայված է եղել ներկայիս գյուղից 4 կմ վեր  և կոչվել է Խաչաջուր, քանի որ գտնվել է երկու գետերի խաչման կետում։ Աչաջուրը միշտ էլ աչքի է ընկել բնական աճով. ներկայիս Հաղարծին և Թեղուտ գյուղերը հիմնադրվել են Աչաջրից տեղափոխվածներով: 
Գյուղը 95 տոկոսով  գազաֆիկացված է, լուսավորված ու խճապատված են փողոցները, այստեղ զարգացած է սպորտը:
Գյուղը հարսուտ է վանքերի, եկեղեցիների, խաչքարերի և այլ հնությունների առկայությամբ: Գյուղից 7 կմ հեռավորության վրա, անտառամերձ բարձունքում է գտնվում 12-րդ դարում կառուցված Մակարավանքը, որն աչքի է ընկնում եզակի ճարտարապետությամբ: Գյուղի կենտրոնում է գտնվում 18-րդ դարի կեսերին կառուցված եկեղեցին. այն կառուցվել է հույն Դմիտրի և Կոստանտին եղբայրների կողմից:
Ներկայումս բնակչությունը զբաղվում է այգեգործությամբ, պտղաբուծությամբ, հացահատիկի մշակությամբ, բանջարաբուծությամբ, խոզաբուծությամբ, թռչնաբուծությամբ և մեղվաբուծությամբ ։
Աչաջուրը  ագրոզբոսաշրջային  հայտնի բնակավայր է․Մակարավանք տանող ճանապարհը վերանորոգված է, իսկ  դրա արդյունքում օր-օրի ավելացող զբոսաշրջիկները ոչ միայն եկեղեցի են այցելում, այլևս  ճանապարհին կանգ են առնում գինու համտեսի գյուղի հայտնի գինեգործների տներում, որոնք  նոր տեխնոլոգիաների և նորացված սարքավորումների օգտագործման արդյունքում  արտահանման պոտենցիալով և որակական բարձր հատկություններով շշալցված գինի են արտադրում։

Համայնքում  թափով զարգանում է  նաև ջերմոցային բանջարաբուծությունը։  Բարձրարժեք բանջարեղենը լայն սպառում ունի Իջևանի շուկայում։ Մեծացել են համայնքի բնակիչների եկամուտները,  բարելավվել է նրանց կենսակերպը։



2. ԸՆԴՀԱՆՈՒՐ ՏԵՂԵԿՈՒԹՅՈՒՆՆԵՐ

	1. Համայնքում ընդգրկված բնակավայրերը և դրանց հեռավորությունը համայնքի կենտրոնից
1.1) 18 կմ
1.2)
1.3)
	

	2. Նախկին (ՀԽՍՀ) վարչական շրջանի անվանումը
	Իջևան

	3. Համայնքի հեռավորությունը՝ 
	

	    3.1) մայրաքաղաքից (կմ)
	150

	    3.2) մարզկենտրոնից (կմ)
	18

	    3.3) պետական սահմանից ուղիղ գծով (կմ)
	8

	    3.4) նախկին շրջկենտրոնից (կմ)
	18

	    3.5) միջպետական նշանակության ավտոճանապարհից (կմ)
	4

	    3.6) երկաթուղային կայարանից (առկայության դեպքում) (կմ)
	-

	4. Համայնքի բարձրությունը ծովի մակերևույթից (մ)
	750

	5. Համայնքի վարչական տարածքը (քառ. կմ/հա)

	29.5 
	5358.2

	6․Սահմանակից համայնքների անվանումները
	Դիտավան,Սևքար,Ակնաղբյուր,Խաշթառակ

	7. Համայնքապետարանի էլեկտրոնային փոստի հասցեն
	acajurhamaynq@mail.ru

	8. Համացանցային պաշտոնական կայքի հասցեն
	achajurt.am

	9. Համայնքի ղեկավարի հեռախոսահամարը
	093-99-99-54

	10. Համայնքապետարանի հեռախոսահամարը
	

	11․Համայնքի հեռախոսային կոդը
	

	12․Համանքում փոստային բաժանմունքի առկայությունը (այո, ոչ)
	այո

	13.Համայնքապետարանի փոստային դասիչը
	4006

	14.Հաստատված գլխավոր հատակագծի առկայությունը (այո, ոչ)
	այո

	15. Քաղաքացիների սպասարկման գրասենյակի առկայությունը (այո, ոչ)
	                                          ոչ


3.  ԲՆԱԿՉՈՒԹՅՈՒՆԸ, ԲՆԱԿՉՈՒԹՅԱՆ ՍՈՑԻԱԼԱԿԱՆ ԿԱԶՄԸ

	



	 

	1. Մշտական բնակչության թվաքանակը
	4582

	2. Գրանցված ծնունդների քանակը
	42

	2.Մահացության դեպքերի քանակը
	44

	3.Ամուսնությունների քանակը
	21

	4. Ամուսնալուծությունների քանակը
	21

	5. Տնային տնտեսությունների թիվը
	1139

	6. Ընտանեկան նպաստ ստացող տնային տնտեսությունների քանակը
	148

	7. Կենսաթոշակառուների քանակը
	519

	8. Հաշմանդամություն ունեցող անձանց քանակը
	345


5. ՄՇԱԿՈՒԹԱՅԻՆ, ԿՐԹԱԿԱՆ, ՄԱՐԶԱԿԱՆ ՀԱՍՏԱՏՈՒԹՅՈՒՆՆԵՐ

	
	 

	1. Գրադարանների քանակը
	2

	2. Արվեստի դպրոցների քանակը
	0

	3. Երաժշտական դպրոցների քանակը
	1

	4. Նախադպրոցական հիմնարկների քանակը
	1

	5. Հանրակրթական դպրոցների քանակը
	1

	6. Նախնական մասնագիտական (արհեստագործական)  ուսումնական հաստատությունների քանակը
	0

	7. Միջին մասնագիտական ուսումնական հաստատությունների քանակը
	0

	8. Բարձրագույն ուսումնական հաստատությունների քանակը
	0

	9. Մարզադպրոցների քանակը
	0


6. ՀՈՂԱՅԻՆ ՖՈՆԴ ԵՎ ԳՅՈՒՂԱՏՆՏԵՍՈՒԹՅՈՒՆ
	
	  

	1. Հողեր, ընդամենը (հա)
	5358.21

	2.Գյուղատնտեսական նշանակության հողեր (հա)
	2808.0

	3.Բնակավայրերի ընդհանուր տարածքը (հա)
	301.98

	4. Խոշոր եղջերավոր անասունների գլխաքանակը
	881

	6. Մանր եղջերավոր անասունների (ոչխար և այծ) գլխաքանակը
	784

	7. Խոզերի գլուխաքանակը
	620

	8. Գյուղատնտեսական տեխնիկա
	3

	      8.1 տրակտորներ (քանակը)
	2


	      8.2 կոմբայններ (քանակը)
	1

	9. Գյուղացիական տնտեսությունների թիվը
	1009


7. ԵՆԹԱԿԱՌՈՒՑՎԱԾՔՆԵՐ

	1. Էլեկտրական ենթակայանների քանակը
	8

	2. Համայնքում գազիֆիկացման առկայությունը (այո, ոչ)
	այո

	3. Համայնքում աղբավայրի առկայությունը (այո, ոչ)
	այո

	4. Գերեզմանատան առկայությունը համայնքում (այո, ոչ)
	այո

	5. Համայնքային ենթակայության ճանապարհների ընդհանուր երկարությունը (կմ)
	36

	6. Կոմունալ և ճանապարհաշինական տեխնիկայի առկայությունը
	ոչ

	       6.1 Ինքնաթափ բեռնատար մեքենաների քանակը
	10

	       6.2 Էքսկավատորների քանակը
	3

	       6.3 Թրթուռավոր տրակտորների քանակը
	2

	       6.4 Գրեյդերների քանակը 
	0

	       6.5 քանակը
	

	       6.6 Աղբատար մեքենաների քանակը 
	1

	       6.7 Բազմաֆունկցիոնալ կոմունալ մեքենաների քանակը
	0

	       6.8 Վակումային փոշեկուլ մեքենաների քանակը
	0

	       6.9 Ավտոաշտարակների քանակը
	0

	7. Համայնքի տարածքով անցնող միջպետական և հանրապետական նշանակության ավտոճանապարհների ընդհանուր երկարությունը (կմ) 
	11

	8. Համայնքի տարածքում գործող առևտրային բանկերի մասնաճյուղերի առկայությունը (այո, ոչ) և դրանց քանակը
	ոչ

	9. Ներհամայնքային երթուղիների առկայությունը (այո, ոչ)
	ոչ


Համայնքի զբաղված բնակչության թվաքանակը մոտ 3400 է, որի 85 % ը (2720 մարդ) ընդգրկված է գյուղատնտեսական գործունեության  մեջ (ինքնազբաղվածություն և վարձու աշխատանք): 
Ոչ գյուղատնտեսական ոլորտում ընդգրկված է 1120 մարդ: Մասնավորապես, պետական հաստատություններում (դպրոց և առողջության կենտրոն) ընդգրկված է 130  մարդ,  տեղական ինքնակառավարման համակարգում զբաղված է 87  աշխատող։ 

Աչաջրի կրթական համակարգում աշխատում է  108 աշխատող, իսկ  մանկապարտեզում 28-ը։  Առողջապահության ոլորտում զբաղված է 30 աշխատող։ Երևանում և hանրապետության այլ քաղաքների ԲՈՒՀ-երում համայնքից ուսանողների թիվը 120-ն է։ Համայնքի բնակիչներից բանակում  ծառայողների թվաքանակը 77 է, որից 46-ը՝ պայմանագրային, իսկ 31-ը պարտադիր զինվորական ծառայության մեջ են ։
Աչաջրում էլեկտրաէներգիայի, գազի, ջրի բաշխման ոլորտում ընդգրկված է 14, շինարարության ոլորտում՝ 70, առևտրի, ավտոմեքենաների, կենցաղային և անձնական օգտագործման իրերի նորոգման ոլորտում 120, գյուղատնտեսական ծառայությունների մատուցման ոլորտում՝ 12  մարդ։
Համայնքում չեն գործում նոտարական գրասենյակ, ԶԱԳՍ-ի բյուրո, աղետների ռիսկերի նվազեցման համակարգող մարմին և այլ կառույցներ։ Թվարկված ծառայությունները հասանելի են Աչաջրից 18 կմ հեռավորության վրա գտնվող մարզկենտրոն Իջևանում։
ՀՀ ԱԺ նախկին պատգամավոր  Խաչատուր Քոքոբելյանը  սեփականության իրավունքով ձեռք է բերել  50 հա վարելահող, որտեղ հիմնադրվել  է ջերմատնային տնտեսություն։ Ջերմատներում  ստեղծվել  է մոտ   150 աշխատատեղ։ 
Համայնքում ոռոգման ջրի սակավության պատճառով  գյուղատնտեսական զբաղվածությունը աստիճանաբար դառնում է անարդյունավետ։ Վերջինս լրջագույն պատճառ է արտագնա աշխատանքի մեկնողների թվի տարեցտարի ավելանալու հարցում։ Արտագնա աշխատանքի մեկնողները հիմնականում գյուղի երիտասարդներն են։
Աչաջուր համայնքի վարչական տարածքը կազմում է 5358,21 հա, որից 2808.0 հա (52,4 %) կազմում են գյուղատնտեսական նշանակության հողերը։
Վարելահողերը կազմում են 676,29 հա, որոնցից 563,45 հա (83,3 %) պատկանում են ՀՀ քաղաքացիներին, իսկ 112,84 հա-ը (16,7 %) պատկանում է համայնքին։   

 Համայնքում խոտհարքները կազմում են 159,06 հա, իսկ արոտավայրերը՝ 1082,8 հա։ Խոտհարքներն համարյա ամբողջությամբ (96%) պատկանում են Աչաջրի բնակչությանը։ Արոտավայրերի 57.1 %-ը համայնքային հողեր են, իսկ  42.3 %-ը օգտագործման և վարձակալությամբ տրվող պետական նշանակության հողեր։ Գյուղատնտեսական այլ հողատեսքերը կազմում են 766.36 հա, որոնք ինչպես համայնքային նշանակության, այնպես էլ պետական նշանակության հողատեսքեր են։  Դրանք հիմնականում օգտագործվում են որպես արոտավայր։

Աչաջրում  առկա են 125,91 հա խաղողի տնկարկներ, որոնք հիմնականում գտնվում են համայնքի ցածրադիր մասերում, Աղստև գետի ափին։ Ջրի սակավության պատճառով համայնքում բացակայում են մասսիվ պտղատու այգիները։ Հիմնականում պտղատեսակները աճեցվում են տնամերձերում։
Համայնքի բնակլիմայական պայմանները ոռոգման ջրի և համապատասխան գյուղտեխնիկայի առկայության դեպքում նպաստավոր են զբաղվելու բանջարբոստանային մշակաբույսերի մշակությամբ և կարտոֆիլաբուծությամբ, ինչպես նաև ցորենի մշակությամբ։ Համայնքում իդեալական պայմաններ կան զարգացնելու պտղաբուծությունը և խաղողագործությունը, որը կարելի է լուծել ոռոգման ջրի հարցը լուծելու դեպքում։

Համայնքի արոտավայրերը նպաստավոր են նաև խոշոր և մանր անասնապահությամբ և անասնաբուծական մթերքների արտադրությամբ և վերամշակմամբ զբաղվելու համար։ 
Մեկ տնտեսությանը բաժին ընկնող վարելահողերի տարածքը կազմում է ընդամենը 2.6 հա, իսկ բնակչության մեկ շնչին բաժին  է ընկնում 0.61 հա գյուղատնտեսական օգտագործելի հող և 0.15  հա վարելահող (մարզի մակարդակով վերջին  ցուցանիշը կազմում է 0,2 հա, հանրապետության մակարդակով՝ 0,14 հա)։ Գյուղատնտեսության արտադրության կազմակերպմանը լրջորեն խոչընդոտում են հիմնականում ոռոգման ջրի բացակայությունը կամ անմատչելիությունը, ինչպես նաև բնակլիմայական պայմանները, գյուղացիական տնտեսությունների փոքր չափերը, հողերի կտրտվածությունը, բնակիչների բացակայութ​յան պատճառով հողերի չմշակումը և գյու​ղատնտեսության ոլորտում տնտեսվարման տարբեր ձևերի արմատավորման դանդաղ ընթացքը։ Բացի այդ, հաշվի առնելով, որ հողերի սեփականաշնորհման արդյունքում վարելահո​ղերը մասնատվել են և նույն տնտեսության հողատարածքները գտնվում են միմյանցից  հեռու և տարբեր հողակտորներում, գյուղատնտեսության զարգացման հիմնական ուղին հողային ռեսուրսների ինտենսիվ օգտագործումն է։
Համայնքի բնակիչներին պատկանող հողերից բնակելի հողատեսքերը կազմում են 238.84 հա։ 

Համայնքի արդյունաբերական նշանակության համայնքային  հողերից 14.57 հա դրված է գյուղատնտեսության արտադրության մեջ, որից 1,75 հա-ը պատկանում է ՀՀ քաղաքացիներին, 4.51 հա-ը՝ իրավաբանական անձանց, իսկ 8.31 հա-ը՝ համայնքային սեփականության  հողեր են: 
Աչաջուր համայնքի ոռոգելի հողերը կազմում է 500 հա, որից փաստացի ոռոգվող հողերը կազմում են 210 Հա։ Տնամերձերի ոռոգվող հողատարածքները կազմում են 238,84 հա։ 

Աչաջուրը հիմնականում մասնագիտացված է խաղողի մշակության բնագավառում։ Տնամերձերում բնակիչները աճեցնում են ինչպես բանջարեղեն, այնպես էլ՝  պտղատուներ, որոնք հիմնականում ոռոգում են խմելու ջրով։

Աչաջրում բուսաբուծությունը շահութաբեր չէ: Համայնքում գյուղնշանակության հողերի միայն մի մասն է նպատակային օգտագործվում, կապված ոռոգման ջրի սակավության, որակյալ սերմացուի, պարարտանյութերի անմատչելիության, գյուղտեխնիկայի անմխիթար վիճակի, հողերի կտրտվածության, պարբերաբար կրկնվող երաշտի և այլ պատճառներով։ Այս ամենը հանգեցնում է գյուղատնտեսական մշակաբույսերի սեզոնայնության խախտման, բերքատվության նվազման և ինքնարժեքի բարձրացման։

Պետք է արձանագրել, որ անկախացումից հետո առ այսօր արոտավայրերի բարելավման ուղղությամբ աշխատանք չի տարվել։  Տևականորեն չօգտագործելու և բարելավման աշխատանքներ չկատարելու պատճառով խիստ տուժել են հեռագնա արոտավայրերը։ Դրան հակառակ, գերնորմատիվային ծանրաբեռնվածության հետևանքով Աչաջրի բնակելի վայրերին մոտ գտնվող արոտավայրերը համարյա ամայացած և էրոզիայի են ենթարկված։ Կերի պակասով պայմանավորված համայնքում վաղ գարնանը կազմակերպվող արածեցումները նպաստում են դեռևս չբուսապատված արոտներում ոտնահարման (տրորումների) մեծացմանը, խախտվում է հողի օդային ռեժիմը։ Դեռևս լիարժեք չթփակալած բուսածածկի արածեցումը բերում է վերջինիս հետագա վերականգնվելու և ահլուկավորվելու հնարավորությունների կրճատմանը, ինչը կրճատում է արոտների ընդհանուր արդյունավետությունը՝ բերելով դեգրադացման։ 
Աչաջուր համայնքն ունի 2 անվավոր և 1 թրթուրավոր տրակտոր։ Դրանց մեծ մասը տարբեր աստիճանի մաշված են, ունեն 25 տարուց ավելի շահագործման ժամկետ և օգտագործման համար մասամբ են պիտանի։ Մաշվածության պատճառով մեծացել են մեքենաների շահագործման ծախսերը, որն էլ խիստ վնասում է գյուղատնտեսության արդյունավետությանը։ Բացի այդ նման խոշոր համայնքի համար վերոհիւշյալ տրակտորները չեն բավականացնում, որի պատճառով համայնքի բնակիչները ստիպված են լինում այլ համայնքներից սոեզոնային աշխատանքների համար տեխնիկա բերել, որը լրացուցիչ ավելացնում է նրանց շահագործման ծախսերը։

Աչաջուրում անասնապահությունը զարգացած չէ։ Համայնքն ունի կաթնա​մսային անասնապահական ուղղվածություն։ Այսպես, համայնքում առկա է 881գլուխ խոշոր եղջերավոր անասուն, որից՝ 491 գլուխ կով։ Համայնքում առկա է նաև 620 գլուխ խոզ, 220 ձի, 784 մանր եղջերավոր անասուն, 608 մեղվափեթակ։ 
Մեկ տնտեսությանը բաժին ընկնող պայմանական անասունների քանակը կազմում է 1,82, իսկ մեկ շնչին բաժին ընկնող պայմանական անասունների քանակը՝ 0,43։ Պետք է նշել, որ այս ցուցանիշը ցածր է Տավուշի մարզի գյուղական համայնքների մակարդակով բաժին ընկնող պայմանական անասունների գլխաքանակին (0,7)։ 

Համայնքում խոշոր եղջերավոր անասնաբուծությամբ զբաղվող մենատնտես​ներ չկան։  Համայնքի արոտները  (38,5  % տեսակարար կշռով) կարող են լավ նախադրյալ հանդի​սանալ ինչպես տավարաբուծության, այնպես էլ ոչխարա​բուծության զարգաց​ման համար։ Նախկինում, խորհրդային տարիներին, համայնքում զարգացած է եղել ոչխարաբուծությունը։ Բացի այն, որ եղել են ոչխարաբուծական խոշոր կոլխոզներ, ամեն տնտեսություն ևս ունեցել է ավելի, քան 20 գլուխ ոչխար։ Սակայն ներկայումս մեկ տնտեսությանը բաժին ընկնող մանր եղջերավոր անասունների քանակը կազմում է 0,86, որը հնարավորություն չի տալիս արդյունավետ օգտագործել համայնքային արոտավայրերը, որոնք թերծանրաբեռնված են։ 
Որակյալ կրթության ապահովումը և մատչելիությունը համարվում են կարևորագույն խնդիր համայնքի բնակչության համար: 

Համայնքի կրթական համակարգն իր մեջ ներառում է նախադպրոցական, ընդհանուր միջնակարգ և  արտադպրոցական կրթության ոլորտները:  

Աչաջուր համայնքից հանրապետության տարբեր քաղաքների ԲՈՒՀ-երում  սովորում է 120  ուսանող։ 

Համայնքի դպրոցի մասնաշենքերից մեկում գործում է մանկապարտեզ։ Վերջինս սակայն չունի սեփական շինություն ։ Մանկապարտեզ է հաճախում 124 երեխա և գործում է 4 խումբ։ Մանկապարտեզն ունի 31աշխատակից։ Աչաջրի բնակիչները ցանկանում են  նոր մանկապարտեզ կառուցել։

Համայնքի դպրոցը նախատեսված է 1300 երեխայի համար։ Դպրոցում ներկայումս սովորում է 649 աշակերտ, դասասենյակները մեծ են, որի արդյունքում ջեռուցումը դժվար է իրականանում։

Դպրոցի տեխնիկական միջոցները և գույքը հնամաշ են և կարիք ունեն թարմացման։

Աչաջուրն ունի տիպային  մշակույթի տուն, որը կառուցվել է 1968 թվականին, և կապիտալ վերանորոգվել 2008 թվականին։ Մշակույթի տանը գործում է 400 տեղանոց դահլիճ, որը կահավորված է 150 նստատեղով։ Մշակույթի տանը կարիք կա ևս 250 նստարանների համալրման։ Մշակութային միջոցառումներն անցկացվում են մշակույթի տանը։ Մշակույթի տանն աշխատում է 8 մարդ։  
Համայնքն ունի գրադարան, 12700 կտոր գրքային ֆոնդով։ Այն,  ցավոք, տարիներ շարունակ չի համալրվել անհրաժեշտ և նոր գրականությամբ։ Գրադարան այցելուների թիվը կազմում է տարեկան մոտ 120 մարդ, որոնք հիմնականում դպրոցի աշակերտներն են։ Գրադարանում աշխատում է 2 մարդ։

Համայնքն ունի ֆուտբոլի մարզադաշտ։ Այնտեղ անցկացվում են ֆուտբոլային մարզումներ և մրցումներ տարբեր համայնքների ֆուտբոլասերներ ակումբների հետ։ Համայնքի ֆուտբոլային թիմը համապատասխան տարիքային խմբով մասնակցում է Հայաստանի ֆուտբոլի առաջնությանը:
Գյուղում գործում է նաև շախմատի խմբակ։ 

Աչաջուրը հարուստ է պատմամշա​կութային արժեքավոր հուշարձաններով։ Համաձայն ՀՀ Կառավարության կողմից 2002 թ․-ին հաստատված Տավուշի մարզի Աչաջուրի պատմության և մշակույթի հուշարձանների ցանկի, համայնքում առկա է 107 հուշարձան, որոնցից առավել արժեքավոր են  Մակարավանքը և նրա հարակից կառույցներն ու խաչքարները ։
Մակարավանք վանական համալիրը կառուցվել է 13-րդ դարում   Պայտաթափ լեռան լանջին՝ Աչաջրից 3 կմ հեռավորության վրա։ Մակարավանքի համալիրն իր զարդաքանդակների ինքնատիպությամբ, հարստությամբ և բազմազանությամբ դասվում է Աղթամարի, Բղենո-Նորավանքի, Գանձասարի շարքին և կարևոր տեղ գրավում հայ ճարտարապետության մեջ։ 
Համայնքում խմելու ջուրը մատակարարվում է բնական 15 աղբյուրներից՝ ինքնահոս եղանակով։ Աղբյուրների վիճակը անբավարար է, դրանք կարիք ունեն տեխնիկական վերանորոգումների։ Մայր ջրագիծը կառուցվել է 1975 թվականին, մասնակի վերանորոգվել է 2005 թվականին։ Մայր ջրագիծն ունի 22 կմ երկարություն։ Ջրագծի խողովակները հիմնականում մետաղական են, չուգունից և պլաստմասայից։ Ինքնահոս եղանակով խմելու ջուրը ապահովում է շուրջօրյա ջրամատակարարում։ 

Համայնքի խմելու ջրի ներքին ցանցը կառուցվել է մայր ջրագծի հետ միասին` 1975 թվականին և վերջին անգամ մասամբ վերանորոգվել է 2017 թվականին։ Ցանցի ընդհանուր երկարությունը կազմում է 20 կմ։ Ցանցի խողովակները մետաղյա են, չուգունե և պլաստամսե։
Աչաջրում կառուցված է 3 ՕԿՋ, որոնք ունեն 1650 խոր․ մ ծավալ։ Դրանցից ջուրը մղվում է Աչաջրի տնային տնտեսություններ։ ՕԿՋ-ների վիճակը տեխնիկապես անբավարար է։ 

Համայնքում խմելու ջրի վրա հաշվիչներ տեղադրված չեն ։ 

Խմելու ջրի արտաքին  և ներքին ցանցը պատկանում է համայնքին։

Խմելու ջրի ներքին ցանցը գտնվում է տեխնիկապես անբավարար վիճակում։ Այն հանգեցնում է խմելու ջրի որակական հատկանիշների վատթարացմանը, ինչպես նաև ներցանցային կորուստների։
Աչաջրում բավական սուր է դրված ոռոգման խնդիրը։ Համայնքի ոռոգման ընդհանուր ցանցը կազմում է 52 կմ, որից մայր ջրագիծը կազմում է 15 կմ, իսկ ներքին ցանցը՝ 37 կմ։ Մայր ջրագծի  տեխնիկական վիճակը գնահատվում է բավարար։ Ջրագծերը բետոնե կիսախողովակներ են, բետոնային երեսպատ և երկաթբետոնե սալեր։ Ոռոգման եղանակը՝ ինքնահոս է։ 
Համայնքում ցանկանում են կառուցել ջրամբար, որի նախնական արժեքը գնահատված է 100 հազար դոլար։ 

Համայնքի ոռոգման ներքին ցանցը կառուցվել է մայր ջրագծի կառուցման հետ միաժամանակ և վերջին անգամ վերանորոգվել է 2011 թվականին, որի ընթացքում 68.6 մլն դրամ ընդհանուր արժեքով իրականացվել է ոռոգման երրորդ կարգի ջրանցքների շինարարության աշխատանքները։ Ցանցի տեխնիկական վիճակը անբավարար է։ Ոռոգման ցանցը երկաթե 168-200 մմ-ոց և պողպատե խողովակներ են։ Ոռոգման ցանցի անբավարար գործունեության պատճառով Աչաջրում պակասել է խաղողի այգիների ցանքատարածությունները։
Համայնքը գազաֆիկացված է։ Առկա 1009 տնտեսություններից կենտրոնացված գազամատակարարմանը միացած են 850-ը (90 %)։  Մնացած տնտեսությունները չեն միացել ֆինանսների բացակայության պատճառով։

Համայնքի կենտրոնական փողոցներում առկա է փողոցային լուսավորություն։ Ընդհանուր առմամբ, համայնքում առկա է մոտ 700 լուսատու։
Համայնքում կազմակերպված է կանոնավոր աղբահանությունը:Կատարվում են միջպետական՝ մայրուղուց մինչև Մակարավանք ձգվող ճանապարհի 10 կմ հատվածի երկկողմանի սանմաքրման աշխատանքներ, որը խթան է հանդիսանում նաև զբոսաշրջության զարգացման համար: Այս աշխատանքները կազմակերպվում է համայնքապետարանի միջոցներով, ինչպես նաև համայնքի բնակիչների մասնավոր տեխնիկայի միջոցով: 

Համայնքը կոյուղագիծ չունի: Համայնքի միայն կենտրոնական փողոցներն ունեն հոսքաջրերի հեռացման ոչ ամբողջական համակարգ։ Կոյուղին առկա  չէ նույնիսկ դպրոցում։
Աչաջուր համայնքը գտնվում է կենտրոնական մայրուղուց 3 կմ հեռավորության վրա։ Համայնք-մայրուղի ճանապարհը ասֆալտապատ է, որն ունի ջրահեռացման համակարգ։ Ճանապարհների անցանելիությունը ձմռանը նորմալ է։

Աչաջրի ներհամայնքային ճանապարհները հիմնականում չունեն ասֆալտապատ ծածկույթ և հողային են։ Սելավատարներ առկա չեն։ 
Համայնքը Իջևան քաղաքի և հարակից համայնքների հետ ունի տրանսպորտային միջոցներով կապի հնարավորություն։ Գործում է միկրոավտոբուս, որը համայնքի տարածքով անցնում է օրական մի քանի անգամ։ Մեկ ուղևորի ճանապարհածախսը կազմում է 200 դրամ։ Բացի այդ, համայնքում գործում են բազմաթիվ տաքսի ծառայություններ, որոնց մեկ ուղևորատոմսի արժեքը կազմում է մոտ 300  դրամ։ 
Համայնքն ունի մեկ փոստ, որտեղ զբաղված է երեք մարդ։

Աչաջուր համայնքում հեռուստահաղորդումներն  իրականացվում  են  «Հայաստանի  հեռուստա​տե​սային  և  ռադիոհաղորդիչ  ցանցեր» ՓԲԸ Տավուշի  տարածքային  բաժնի  կողմից և հեռարձակվում  են  9 տարբեր ալիքներ, այդ թվում՝ Հ-1, ATV, RTR-PLANETA, «Արմենիա», «Կենտրոն», «Երկիր-Մեդիա» և «Շանթ» «Շողակաթ» և  մարզային «Տավուշ TV»   ծրագրերը:  Հեռարձակվում է նաև  «Իջևան TV» տեղական ծրագիրը:  

Աչաջրում գործում է բջջային հեռախոսակապ, ֆիքսված հեռախոսակապը չի գործում։ Հեռախոսակապի որակը համայնքի կողմից գնահատվում է միջին։ Համայնքում հիմնականում գործում են Բիլայնի, Վիվասել-ի և Յուքոմի հեռահաղորդակցության ծառայությունները։ 


Աչաջրում գործում է անհատ ձեռներեցներին պատկանող 45 խանութ, որոնցում զբաղված է 150 մարդ։  Համայնքում գործում են կենցաղ սպասարկման 10-ից ավելի ծառայություններ, այդ թվում ավտոտեխսպասարկման, գազալցման, բենզալցման, սննդի սպասարկման կետեր, ոչ ալկոհոլային խմիչքների արտադրամաս, թխվածքի փոքր արտադրամաս և հացի 4 փուռ։ Համայնքում գործում է նաև 7 վարսավիրանոց և գեղեցկության կենտրոն։ Աչաջրում գործում է գերեզմանաքարերի մշակման մեկ արտադրամաս, 2 հիդրոէլեկտրակայան։ Հիդրոէլեկտրակայաններից մեկը կառուցված է եղել դեռևս 1937 թվականից, որը հանդիսանում է հանրապետությունում առաջիններից մեկը։


Մնացած ծառայությունների համար (ԶԱԳՍ, ոստիկանություն) համայնքը օգտվում է Աչաջրից 18 կմ հեռավորության վրա գտնվող Իջևան քաղաքից։


Համայնքը մեծ հետաքրքրություն է ցուցաբերում չրի արտադրություն հիմնելու գործում և որպես հիմնական կարիք մատնանշել է պտուղ-բանջարեղենի չորացման տեխնոլոգիաների չիմացությունը և համապատասխան սարքերի բացակայությունը։

